
GOUVÈNÈ CUOMO ANONSE YO AKÒDE PLIS PASE 39 MILYON DOLA NAN 

SIBVANSYON FEDERAL POU KONBAT TEWORIS NAN ETA NEW YORK  
 

Finansman sa a ap Ranfòse Efò Kont Teworis ki Deja Ankou yo pou Sekirize 
Sistèm Transpò Komen ak Pò yo  

  
 
Jodi a, Gouvènè Andrew M. Cuomo te anonse plis pase 39 milyon dola nan finansman 
federal yo te akòde bay New York pou sipòte efò kont teworis y ap fè atravè tout eta a 
yo. Finansman sa ap soti nan Ajans Jesyon Ijans Federal la (Federal Emergency 
Management Agency), l ap ranfòse efò enpòtan ki deja ankou ajans fòs lapolis lokal, 
eta, ak federal yo ap fè pou pwoteje enfrastrikti transpò yo kont teworis.  
  
“Lè nou sekirize finansman sa a, nou pral kontinye ranfòse efò pou nou kenbe tout 
moun k ap viv, travay, ak vizite New York yo an sekirite”, Gouvènè Cuomo te deklare. 
“Nou pral kontinye envesti nan inisyativ pou konbat teworis, bay Nouyòkè ki pan 
angajman pou patisipe nan efò eta ap fè yo ekipman kad siperyè, epi rann enfrastrikti 
nou an pi solid pou nou ka pwoteje New York kont sila yo ki vle fè nou mal yo.”  
  
Komisè Divizyon Sekirite Enteryè ak Sèvis Dijans lan (Division of Homeland 
Security and Emergency Services, DHSES), Roger L. Parrino, te di, “Li enpòtan 
pou nou asire Eta New York la gen resous pou satisfè defi ki egziste sou fwontyè, vwa 
navigab, ak sant transpò yo. Finansman sa a esansyèl pou founi resous pou amelyore 
efò pou konfwonte defi teworis yo prezante yo epi kenbe rezidan yo an sekirite”.  
 
Plis pase 20.9 milyon dola pou Pwoteje Sistèm Transpò a  
 
Yo akòde Otorite Transpò Metwopolitèn (Metropolitan Transportation Authority, MTA) 
Eta New York la, plis pase 20.9 milyon dola ki pral sipòte aktivite sekirite enfrastrikti 
transpò a yo dirèkteman espesifikman kont atak teworis. Sibvansyon an yo fè pati 
Pwogram Sibvansyon Federal pou Sekirite Transpò Komen an (Transit Security Grant 
Program), epi yo pral itilize l pou rann enfrastrikti, planifikasyon, aktivite ak egzèsis 
fòmasyon yo pi solid.  
  
18.1 milyon dola pou Pwoteje ak Sekirize Pò yo  
  
Sibvansyon konpetitif sa a yo akòde a pral finanse aktivite sekirite pou enfrastrikti 
transpò a ak plan sekirite pou etablisman pami otorite pòtyè yo, operatè etablisman yo, 



ak ajans gouvènman eta ak lokal ki responsab pou bay sèvis sekirite pou pò yo. 
Finansman an ap sipòte ogmantasyon jesyon risk toupatou nan pò yo; amelyorasyon 
sansibilazyon sou domèn lan; fòmasyon ak egzèsis; agrandisman kapasite rezistans 
ak kapasite pou pò yo rekipere yo; epi plis kapasite pou yo prevni, detekte, reponn a, 
epi rekipere apre yon atak kote yo itilize aprèy eksplozif ak lòt zam ki pa konvansyonèl 
yo.  
  
Benefisyè sibvansyon yo pi ba la a:  
  

Zòn Pò  Benefisyè Sibvansyon  
Prim Sibvansyon 
Ane Fiskal 2017 
la  

Kanal 
Long 
Island  

Depatman Konsèvasyon Anviwònmantal 
Eta New York (New York State 
Department of Environmental 
Conservation)  

565,000 dola  

Kanal 
Long 
Island  

Vil Smithtown  282,312 dola  

New York, 
NY ak NJ  

HNY (Hornblower) Ferry, LLC  24,375 dola  

New York, 
NY ak NJ  

Konte Nassau, NY  64,650 dola  

New York, 
NY ak NJ  

Depatman Transpò Vil New York (New 
York City Department of Transportation)  

643,450 dola  

New York, 
NY ak NJ  

Depatman Ponpye Vil New York (New 
York City Fire Department)  

5,246,364 dola  

New York, 
NY ak NJ  

Depatman Polis Vil New York (New York 
City Police Department)  

10,834,038 dola  

New York, 
NY ak NJ  

Depatman Konsèvasyon Anviwònmantal 
Eta New York 

25,000 dola  

New York, 
NY ak NJ  

Divizyon Afè Militè ak Lamarin Eta New 
York (New York State Division of Military 
and Naval Affairs)  

138,750 dola  

New York, 
NY ak NJ  
  

Ports America, Inc.  
  

343,125 dola  
  

TOTAL    
18,167,064 dola  
  

  
  
Lidè Minorite Sena a Charles E. Schumer te deklare, “Avèk atak Òganizasyon Eta 
Islamik Iraq ak Sirya (ISIS) ap enspire yo k ap fèt deplizanpli pi souvan atravè tout 
mond lan, pi gwo sib teworis tankou Vil New York la yo dwe rete pwoaktif epi yo dwe 
byen pwoteje yo. Fon sekirite federal yo se poto mitan pou efò preparasyon ak 
prevansyon efikas kont menas teworis yo epi yo pèmèt fòs lapolis lokal yo pou yo fè 
tout sa yo kapab pou pwoteje ak kenbe Nouyòkè yo an sekirite. Mwen te toujou yon 



sipòtè solid an favè fon pou efò kont teworis la yo nan Vil New York epi mwen pral fè 
tout sa m kapab pou m kontinye lite pou fon sa yo epi asire New York rete pwoteje”.  
  
Senatè Kirsten E. Gillibrand te di, “Pandan n ap rann omaj a sila yo nou te pèdi jou 
11 Septanm 2001 an, epi nou ap sonje ewoyis premye sekouris nou yo, nou dwe 
kontinye sekirize pò ak sistèm transpò New York la yo pou pwoteje nou kont teworis 
nan tout viraj. Finansman sa a esansyèl pou kontinye travay enpòtan fòs lapolis lokal, 
eta ak federal la yo ap fè pou pwoteje Nouyòkè yo kont menas teworis yo poze kont 
enfrastrikti transpò nou an yo”.  
  
José E. Serrano, ki se Manm Kongrè, te deklare, “11/9 sèvi kòm yon rapèl sou 
enpòtans envestisman nan premye sekouris nou yo pou ede asire menm trajedi sa yo 
pa retounen rive ankò. Se sa ki fè antanke yon manm kad siperyè Komite Kredi a 
(Appropriations Committee), mwen te toujou an favè pou yo atribiye anpil finansman 
pou sipòte efò kont teworis sa yo. Gras a finansman federal sa a, Nouyòkè yo ka rete 
konfyan eta nou an gen resous li bezwen pou pwoteje sistèm transpò ak pò dantre nou 
yo. Mwen remèsye Gouvènè Cuomo paske li te bay pwoblèm sa atansyon ak enpòtans 
li mirite”.  
  
Manm Kongrè Jerrold Nadler te deklare, “Evènman 11 Septanm lan 
fondamantalman chanje fason nou menm – antanke Nouyòkè ak Ameriken – panse 
sou teworis ak risk sekirite ki toujou prezan nan Vil, Eta ak peyi nou an tout antye. 
Youn nan premye zòn ki arisk la yo se enfrastrikti transpò nou an, epi mwen te mande 
pou yo prete plis atansyon a pò nou yo kòm yon zòn ki pi vilnerab a atak depi byen 
lontan an. Nou pap janm bliye lavi nou te pèdi ak sakrifis anpil milye moun te fè jou 
11/9 lan, epi mwen aplodi Gouvènè a paske l ap travay pou sekirize finansman federal 
sa a pou l ka ranfòse efò kont teworis New York ap fè yo”.  
  
Carolyn B. Maloney, ki se Manm Kongrè, te deklare, “Antanke yon vil ki konstaman 
sou eta dalèt, New York bezwen finansman sa a pou kenbe moun nou yo an sekirite. 
Sibvansyon sa yo se yon faktè enpòtan anpil pou kenbe premye sekouris nou yo prè 
pou yo fè fas a nenpòt menas vil nou an konfwonte. Meyè New York merite sipò sa a 
epi mwen kontan nou te kapab sekirize finansman federal sa a pou l sipòte efò kont 
teworis ak pwogram preparasyon ijans nou yo”.  
  
Manm Kongrè Gregory W. Meeks te di, “Jodi a, pandan n ap sonje devastasyon 11/9 
lan epi rann omaj a sila yo ki pèdi lavi yo, mwen fyè pou m mete ansanm ak Gouvènè 
Cuomo pou anonse 39 milyon dola nan finansman federal pou konbat teworis atravè 
tout gran eta nou an. Sibvansyon sa yo pral sekirize sant transpò nou yo, ansanm ak 
amelyore kapasite pou nou detekte, prevni, ak reponn yo. Pwoteksyon ak sekirite pou 
tout Nouyòkè dwe premye priyorite pou nou, epi, fas a menas teworis k ap agrandi 
onivo mondyal yo, fon sa yo alafwa atan epi vital”.  
  
Manm Kongrè Joe Crowley te di, “Premye priyorite pou nou se pou nou kenbe 
Nouyòkè yo an sekirite, epi fon federal sa yo enpòtan anpil pou operasyon kont teworis 
nou ap fè yo. Rezo transpò nou an se motè vil nou an, epi mwen remèsye Gouvènè 
Cuomo pou wòl li jwe pou l asire resous yo la pou ajans nou yo ka pwoteje ak ranfòse 
enfrastrikti nou an”.  
  



Manm Kongrè Sean Patrick Maloney te deklare, “Li mande anpil vijilans ak 
angajman pou nou defann vwazen nou yo kont teworis, epi mwen vle remèsye 
Gouvènè a pou travay li ap fè pou kenbe kominote nou yo an sekirite. Enfrastrikti 
enpòtan nou an yo - tankou Metro-North - se yon sib pou teworis epi nou dwe rete 
pwoaktif pou nou ka kenbe yo an sekirite”.  
  
Manm Kongrè Adriano Espaillat te deklare, “MTA se motè vil nou an, epi anpil 
Nouyòkè depann de subway a kòm sèl mwayen transpò yo. Li enpòtan anpil pou nou 
kenbe tout moun an sekirite pandan y ap navige nan vil sa yo renmen an. Mwen felisite 
Gouvènè Cuomo paske l ap envesti 20.9 milyon dola pou pwoteje enfrastrikti transpò 
nou an ak 18.1 milyon dola pou pwoteje pò nou an yo kont efò teworis yo. Nouyòkè yo 
ka ale travay san krent, paske yo konnen nou ap pwoteje espas fizik ak moun nou yo”.  
  
Prezidan MTA, Joe Lhota, te di, “Gouvènè Cuomo te montre lidèchip ekstraòdinè nan 
efò pou ede MTA sekirize prèske 21 milyon dola lajan sibvansyon federal sa ki pral ede 
kenbe Nouyòkè yo an sekirite. Fò n pa twonpe nou: sibvansyon sa a pral ede efò ki 
ankou pou konbat teworis yo epi mwen felisite patnè federal nou yo paske yo te ede 
nou sekirize finansman enpòtan sa a. Li fondamantal pou asirans sekirite kliyan nou yo 
rete nan sant tout sa nou ap fè nan MTA epi lè nou ogmante sipò pou fòmasyon sou 
aktivite kont teworis lan yo, sa pral ede asire MTA rete kolòn vètebral ekonomi pou tout 
rejyon nou an”.  
  
Enfòmasyon sou Divizyon Sekirite Enteryè ak Sèvis Dijans  
DHSES ansanm avèk kat biwo li yo– Jesyon Ijans, Prevansyon ak Kontwòl Dife, 
Kominikasyon Entèwoperab ak Ijans, ak Lit kont Teworis – bay lidèchip, kowòdinasyon 
ak sipò nan efò pou anpeche, pwoteje kont, prepare pou, reponn a, ak rekipere kont 
atak teworis ansanm avèk lòt katastwòf dorijin natirèl ak imèn yo, menas yo, dife ak lòt 
ijans yo. Pou plis enfòmasyon, ale sou paj Facebook DHSES, swiv @NYSDHSES sou 
Twitter, NYSDHSES sou Instagram, oswa ale sou dhses.ny.gov.  

